
Agradesimentu

Ho grasa Aman Maromak nian, hiun ba matenek no siénsia hotu, nune’e peskiza
sientifiku ida-ne’e bele finaliza. Peskizador konsiente katak hahu kedas iha inisiu to’o
finalizasaun peskiza ida-ne’e, la-sés mos husi kontribuisaun ema lubun ne’ebé iha
matenek, vontade, no dedikasaun boot nu’udar familia boot akadémiku. Tanba ne’e,
aproveita biban kmanek ida-ne’e, hanesan peskizador prinsipal hakarak hato’o liafuan
agradesimentu sira hanesan tuir-mai:

1)

2)

3)

4)

5)

6)

7)

Agradese ba Instituto Nacional Ciéncia e Tecnologia, hahu kedas husi Prezidente,
Vise-Prezidente sira, Sekretaria Exekutivu, no pesodl tekniku hotu ne’ebé organiza
no haraik ona oportunidade di’ak tebes ba peskizador hotu, liu-liu husi mundu
ensinu superior nian;

Agradese ba Institute Of Business, haht kedas husi Magnifiku Reitor, Vise-Reitor
sira, no liu-liu Diretor Peskiza no Serbisu Komunitaria IOB nian, ba apoiu tomak
moralmente nomos akademikamente;

Agradese ba Fundacgao Klibur Mata Dalan, ne’ebé apoiu ona finanseiramente atu
bele hahu peskiza sientifika ida-ne’e, nune’e bele la’o tuir tempu ne’ebé
determinadu ona;

Agradese tebes ba ekipa prinsipal peskiza nian, ne’ebé bele temin sira-nia naran
ida-ida, hanesan, Dosente sira Sr. José Vila Nova Martins, Nur Huda da Costa
Gomes, Alexandre de Jesus Lay, Mario Silveira no Mateus da Silva, ne’ebé
kontribui ona matenek, tempu no dedikasaun hodi konkretiza planu peskiza hotu
bele la’o no hotu tuir tempu determinadu;

Agradese mos ba ekipa enumerador hotu ne’ebé kompostu husi estudante I0B,
tantu iha Dili, Maliana només Baucau, ne’ebé mak ho laran luak tebes apoiu ona
peskiza ida-ne’e hodi rekolla dadus husi respondente sira tuir kriteria sira-ne’ebé
difinidu tiha ona;

Agradese tebes ho laran tomak ba Dr. Vicente Paulo Correia, nu’udar mentor ne’ebé
oferese ona tempu oituan hodi kontribui hanoin kritiku no haraik mos
rekomendasaun ne’ebé pertinente tebes ba melloramentu relatoriu peskiza ida-ne’e;
Agradese ba ema hotu ne’ebé naran latemi ida-ida, maibe direta no indiretamente
kontribui ona hodi akompafia no apoiu ba finalizasaun peskiza ida-ne’e;

Ho konsiensia tomak, peskizaddr konsiente katak rezultadu husi peskiza ida-ne’e,
dalaruma sei dook tebes husi espetativa hotu peskizaddr sira-nian. Maske nune’e,
nafatin iha fiar katak rezultadu peskiza ida-ne’e bele kontribui oituan dezenvolvimentu
negosiu mikro no ki’ik iha Timor-Leste, liu-liu bainhira infrenta situasaun difisil.

Hako’ak boot,

Antonio José Castro da Cunha, ST.MM
Peskizadér



Dedikatoriu

Feen ida nia fuan, ne’ebé moris nakonu ho domin, sei nafatin haraik rihun
orasaun ba mane ne’ebé nia hadomi. Tha kada hakat, liu-husi dalan ne’ebé
nakonu ho aitarak, nia sei nafatin ho sinseridade suporta no hadomi. Ba
domin no suporta hotu ne’ebé foo ona no sei kontinua fo nafatin mai ha’u,
so iha de’it liafuan mak bele hateten...obrigadu ba buat hotu.

Ha’u dedika rezultadu husi peskiza sientifiku ida-ne’e ba ha’u-nia fuan-
sorin (ha’u feen), ne’ebé akompafia ona ha’u hakat liu moris ne’e ho
sinseridade no domin. Ha’u més dedika rezultadu peskiza sientifiku ida-
ne’e ba ha’u nia heroi ki’ik (ha’u nia oan-mane), ne’eb¢ kompleta ona ha’u-
nia moris nu’udar mane, nu’udar aman, ne’eb¢& mos sai ona motivasaun no
inspirasaun hodi kompleta peskiza sientifiku ida-ne’e ne’ebé nakonu ho
dezafiu.

Ha’u nia oan-mane mak ha’u nia forsa ne’ebé lori mai ha’u mehi no
esperansa. Ha'u ’ia feen mak ha’u nia naroman ne’ebé sempre leno ha’u-

nia hakat ho aten brani.

Domin i1 da, Moris Ida iha naroman no nakukun hamutuk iha moris ne’ebé
nakonu ho grasa no iha domin Maromak nian.

Husi,

Antonio José Castro da Cunha
La’en ida, Aman Ida no Peskizador



REZUMU

Peskiza ida-ne’e hala’o ho topiku “Impaktu Ezistensia surtu Covid-19 no
Implementasaun Serka Sanitaria hanesan Variabel Moderador ba Rendimentu
Negosiante Sira Empreza Mikro no Ki’ik (Estudu iha Munisipiu Dili, Baucau no
Bobonaro).

Totél populasaun hamutuk 16,300 ho amostra hamutuk 390. Metodolojia ne’ebé uja
mak peskiza survei ho métodu study cross sectional. Instrumentu ba rekolla dadus mak
kuesionariu. Téknika analiza dadus mak Andliza Descriptive-Cross tabulation analysis,
Regression Simple Analysis, no Multiple Regression Analysis (MRA).

Rezultadu analiza hatudu katak kontribuisaun direta covid-19 ba rendiemntu negosiante
EMK iha 21.7%. Kontribuisaun direta implementasaun serka sanitaria ba rendimentu
negosiante EMK ne’e pozitivu no signifikativu ho valér 39.8%. Kontribuisaun Covid-
19 liu husi Moderador hodi hamosu hatudu katak variabel moderador bele hasa’e nivel
nivel kontribuisaun mos sa’e ba iha 44.7%.

Rezultadu peskiza ida-ne’e hatudu katak ezistensia surtu covid-19 no implementasaun
serka sanitaria, parsialmente nomds simultaneamente nu’udar variabel moderador

hatudu mayoria empreza lakon ka hetan prejuizu boot tebes.

Liafuan Xave: Covid-19, Serka Sanitaria, Rendimentu, Negosiante, Empreza Mikor no
Ki’ik, Kioske, Loja.



